
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N1864-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N2317-Ն ՈՐՈՇՈՒՄՆԵՐԻ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Ղեկավարվելով «Իրավական ակտերի մասին» ՀՀ օրենքի 70-րդ հոդվածի 1-ին մասով և համաձայն «Պետական նպաստների մասին» Հայաստանի Հանրապետության օրենքի 8-րդ և 24-րդ հոդվածների` Հայաuտանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի դեկտեմբերի 29-ի «Պետական նպաստների նշանակման և վճարման կարգերը հաստատելու և Հայաստանի Հանրապետության կառավարության 2006 թվականի հունվարի 12-ի N 110-Ն որոշումն ուժը կորցրած ճանաչելու մասին» N 1864-Ն որոշման մեջ կատարել հետևյալ լրացումները.

1) որոշման N 3 հավելվածի 8-րդ կետը լրացնել 3) ենթակետով հետևյալ բովանդակությամբ.

«3) դրանց անհամապատասխանության դեպքում, եթե ստացած տեղեկատվության մեջ որպեu դիմողի ընտանիքի բնակության հաuցե նշված է երկրաշարժի հետևանքով քանդված շինության հաuցեն կամ դիմողը ներառված է պետական աջակցությամբ իրականացվող բնակարանային ապահովման ծրագրում` ոչ իր փաuտացի բնակության հաuցեով, տեղեկանքը տպում է և ներկայացնում գործակալության պետին հաստատման, ինչպես նաև դիմողի փաստացի բնակության վայրը սույն կարգի 8.1-րդ կետով սահմանված կարգով որոշելու համար:

2) որոշման N 3 հավելվածը լրացնել 8.1 և 8.2 կետերով հետևյալ բովանդակությամբ.

«8.1. Դիմողի փաuտացի բնակության հաuցեն և այնտեղ բնակվող անձանց մասին տվյալները որոշվում են գործակալության, տեղական ինքնակառավարման մարմնի և uոցիալական աջակցության խորհրդի մեկական ներկայացուցիչներից կազմված խմբի տնային այցելությամբ:
8.2 Սույն կարգի 8.1-րդ կետով նախատեսված տնային այցելությունը կատարվում է սույն կարգի 4-րդ կետով սահմանված տեղեկատվությունը ստանալուց հետո 15 օրյա ժամկետում և դրա արդյունքներով կազմված արձանագրությունը տեղադրվում է նպաստի գործի մեջ:»:

2. Հայաստանի Հանրապետության կառավարության 2005 թվականի դեկտեմբերի 29-ի «Ընտանիքների անապահովության գնահատման և ընտանիքների անապահովության գնահատման համակարգի տեղեկատվական բազայում ամրագրված անհատական տվյալ​ների պաշտպանության, փոփոխությունների կատարման և Հայաստանի Հանրապե​տության աշխատանքի և սոցիալական հարցերի նախարարության ու սոցիալական ծառայությունների տարածքային գործակալությունների միջև անհատական տվյալների փոխանակման կարգերը հաստատելու մասին» N 2317-Ն որոշման N 1 հավելվածի 7-րդ կետի «4-րդ և 5-րդ» բառերը փոխարինել «5-րդ և 6-րդ» բառերով:
3. Սույն որոշումն ուժի մեջ է մտնում պաշտոնական հրապարակմանը հաջորդող oրվանից: 
ՀԻՄՆԱՎՈՐՈՒՄ

Հայաստանի Հանրապետության կառավարության «Հայաստանի Հանրապետության կառավարության 2011 թվականի դեկտեմբերի 29-ի N 1864-Ն և Հայաստանի Հանրապետության կառավարության 2005 թվականի դեկտեմբերի 29-ի N 2317-Ն որոշումների մեջ լրացումներ և փոփոխություն կատարելու մասին» որոշման նախագծի ընդունման 

1. Անհրաժեշտությունը

«Պետական նպաստների մասին» ՀՀ օրենքի 8-րդ և 24-րդ հոդվածներով  նախատեսված է, որ ընտանիքների անապահովության գնահատման կարգը, ինչպես նաև մինչև երկու տարեկան երեխայի խնամքի նպաստի չափը, նշանակման և վճարման կարգերը սահմանում է Հայաստանի Հանրապետության կառավարությունը: Պետական նպաստների նշանակման և վճարման ընթացքում առաջացած իրավակիրառական խնդիրների լուծման նպատակով անհրաժեշտ է կատարել լրացումներ և փոփոխություններ ՀՀ կառավարության համապատասխան որոշումների մեջ: 

2. Ընթացիկ իրավիճակը և խնդիրները
«Պետական նպաստների մասին» ՀՀ օրենքի 24-րդ հոդվածով նախատեսված է, որ մինչև երկու տարեկան երեխայի խնամքի նպաստի համար ծնողը դիմումի մեջ ի թիվս այլ տվյալների նշում է իր և երեխայի բնակության փաստացի հասցեն, որը համաձայն ՀՀ կառավարության 2011թ. դեկտեմբրի 29-ի N 1864-Ն որոշման 3-րդ հավելվածի ճշտվում է սոցիալական ծառայություններ տրամադրող տարածքային մարմնի (այսուհետ` գործակալություն) պատասխանատու աշխատողի կողմից` բնակչության պետական ռեգիստր առցանց եղանակով կատարած հարցման հիման վրա: 

Դիմումում նշված և առցանց հարցման արդյունքում ստացված տվյալների անհամապատասպխանության դեպքում գործակալության աշխատողը դիմողին ուղղորդում է Հայաստանի Հանրապետության կառավարությանն առընթեր Հայաստանի Հանրապետության ոստիկանության բնակչության տեղական ռեգիստրը վարող տարածքային մարմին (այսուհետ` բնակչության տեղական ռեգիստր)` նրան տրամադրելով խորհրդատվություն Հայաստանի Հանրապետության օրենսդրությամբ սահմանված` բնակչության պետական ռեգիստրում հաշվառման կարգի մասին: 

Դիմողի` փաստացի բնակության վայրում բնակչության տեղական ռեգիստրում հաշվառման անհնարինության դեպքում` տվյալ դիմողը չի կարողանում իրացնել մինչև երկու տարեկան երեխայի խնամքի նպաստի իրավունքը: 

Տեղական ռեգիստրում հաշվառումն անհնարին է լինում, եթե դիմողը հաշվառված է երկրաշարժի հետևանքով քանդված շինության հաuցեում կամ դիմողը ներառված է պետական աջակցությամբ իրականացվող բնակարանային ապահովման ծրագրում: 
ՀՀ կառավարության 2005թ. դեկտեմբերի 29-ի N2317-Ն որոշման 1-ին հավելվածի 7-րդ կետում հղումը հավելվածի համապատասխան կետերին չի կատարվում:

3. Տվյալ բնագավառում իրականացվող քաղաքականությունը
ՀՀ կառավարության 2012թ. հունիսի 18-ի N 730-Ն որոշմամբ հաստատված` Հայաստանի Հանրապետության կառավարության ծրագրի 3.2 բաժնի 3.2.1 կետի 2-րդ պարբերության համաձայն` յուրաքանչյուր քաղաքացու համար դյուրինացվելու է սոցիալական ծառայությունների ստացումը` անկախ իր բնակության վայրում գտնվելու հանգամանքից:

4. Կարգավորման նպատակը և բնույթը
Դիմողի հաշվառման նմանատիպ դեպքերի համար ընտանեկան նպաստի իրավունքի որոշման ժամանակ ՀՀ կառավարության 2011թ. դեկտեմբերի 29-ի N 1864-Ն որոշման 1-ին հավելվածով սահմանվել է հատուկ ընթացակարգ: 

Նախագծով առաջարկվում է մինչև երկու տարեկան երեխայի խնամքի նպաստի իրավունքի իրացման ժամանակ կիրառել նույն ընթացակարգն` ինչ ընտանեկան նպաստի իրավունքի ժամանակ: Այն է կատարել տնային այցելություն` գործակալության աշխատողի, տեղական ինքնակառավարման մարմնի և սոցիալական աջակցության խորհրդի ներկայացուցիչներից կազմված խմբով, արդյունքներն արձանագրել և դրա հիման վրա կայացնել որոշում:

Նախագծով առաջարկվում է` ուղղել ՀՀ կառավարության 2005թ. դեկտեմբերի 29-ի N 2317-Ն որոշման 1-ին հավելվածի 7-րդ կետում կատարվող հղումը հավելվածի համապատասխան կետերին:  

5. Նախագծի մշակման գործընթացում ներգրավված ինստիտուտները և անձինք
Նախագծի մշակմանը մասնակցել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը: 

6. Ակնկալվող արդյունքը
Մինչև երկու տարեկան երեխայի խնամքի նպաստի իրավունքի իրացման դյուրինացում` անկախ իր բնակության վայրում գտնվելու հանգամանքից: 

ՏԵՂԵԿԱՆՔ
Հայաստանի Հանրապետության կառավարության «Հայաստանի Հանրապետության կառավարության 2011 թվականի դեկտեմբերի 29-ի N 1864-Ն և Հայաստանի Հանրապետության կառավարության 2005 թվականի դեկտեմբերի 29-ի N 2317-Ն որոշումների մեջ լրացումներ և փոփոխություն կատարելու մասին» որոշման նախագծի ընդունման դեպքում պետական բյուջեում ծախսերի և եկամուտների ավելացման կամ նվազեցման բացակայության մասին
Հայաստանի Հանրապետության կառավարության «Հայաստանի Հանրապետության կառավարության 2011 թվականի դեկտեմբերի 29-ի N 1864-Ն և Հայաստանի Հանրապետության կառավարության 2005 թվականի դեկտեմբերի 29-ի N 2317-Ն որոշումների մեջ լրացումներ և փոփոխություն կատարելու մասին» որոշման նախագծի ընդունման դեպքում պետական բյուջեում ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ
Հայաստանի Հանրապետության կառավարության «Հայաստանի Հանրապետության կառավարության 2011 թվականի դեկտեմբերի 29-ի N 1864-Ն և Հայաստանի Հանրապետության կառավարության 2005 թվականի դեկտեմբերի 29-ի N 2317-Ն որոշումների մեջ լրացումներ և փոփոխություն կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

Հայաստանի Հանրապետության կառավարության «Հայաստանի Հանրապետության կառավարության 2011 թվականի դեկտեմբերի 29-ի N 1864-Ն և Հայաստանի Հանրապետության կառավարության 2005 թվականի դեկտեմբերի 29-ի N 2317-Ն որոշումների մեջ լրացումներ և փոփոխություն կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

ԱՄՓՈՓԱԹԵՐԹ

«Հայաստանի Հանրապետության կառավարության 2011 թվականի դեկտեմբերի 29-ի N 1864-Ն և Հայաստանի Հանրապետության կառավարության 2005 թվականի դեկտեմբերի 29-ի N 2317-Ն որոշումների մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն N01/5109-12 առ 20.08.2012թ.
	1.  Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3.  Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտերում համապատասխան լրացումներ և փոփոխություններ կատարելու անհրաժեշտությունն առկա է:




5.  Նախագծում անհրաժեշտ բոլոր հարցերը կարգավորված են:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
	Ընդունվել է ի գիտություն
	

	
	7. Օրենսդրական տեխնիկայի կանոնները մասամբ պահպանված չեն: Այսպես՝ նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2011 թվականի դեկտեմբերի 29-ի N 1864-Ն և 2005 թվականի դեկտեմբերի 29-ի N 2317-Ն որոշումները, մասնավորապես՝ խոսքը վերաբերում է «Պետական նպաստների մասին» Հայաստանի Հանրապետության օրենքին:
	Ընդունվել է 
	Հղումը կատարվել է

	
	8. Նախագիծն անհրաժեշտ է համապատասխանեցնել սույն եզրակացության 7-րդ կետում նշված օրենսդրական տեխնիկայի պահանջներին:
	Ընդունվել է

